
Макалада болочок мугалимдердин санариптик билим 

берүү ресурстарына (СОР) даярдоо жөнүндө жазылган. 

Анткени окутуунун каражаты катары – билимди өздөш-

түрүү үчүн педагогдор менен студенттер тарабынан пай-

даланылган материалдык же идеялык объектилер карал-

ган. СОР ишмердикти окуп үйрөнүүнүн практикалык иш-

мердикте, окутууну индивидуалдаштырууда,  текшерүү 

жана өзүн-өзү текшерүүдөгү бир нече функциялары 

макалада анализи жүргүзүлгөн.  Окуу процессине СОРдун 

жайылышынын текст, графика, анимация, үн жана видео 

фрагменттери сыяктуу маалыматтык, жасалгалуу мате-

риалдардын бай базасын түзүп алуу мүмкүнчүлүгү белги-

ленген. Компьютердик интерактивдүү программалар адам 

ишмердигинин: ой жүгүртүү, кептик, перцептиктик, фи-

зикалык жана башка баардык түрүн активдештирип, ма-

териалды өздөштүрүү процесси көрсөтүлгөн. СОРдун пай-

даланылыш окуу процессинин уюштурулушундагы  компью-

тердик формалар менен салттык формалардын айкалыш-

тырылыштыруу схемасын түзүүгө негиз болот.  

Негизги сөздөр: билим, окутуучу, окуу куралдары, 

маалыматтык технологиялар, маалыматтар, окутуу про-

цесси.  

Данная статья посвящена подготовке будущих учи-

телей к цифровым образовательным ресурсам. Так как в 

качестве средства обучения - материальные или идеологи-

ческие объекты, используемые преподавателями и студен-

тами  для приобретения знаний. В статье анализируются 

некоторые функции цифровых образовательных ресурсов в 

практической учебной деятельности, индивидуализации 

обучения, тестирования и самоконтроля. Учебный процесс 

дает возможность создать богатую базу информатив-

ных, иллюстрированных материалов, таких как текст, 

графика, анимация, звуковые и видео фрагменты распро-

странения ЦОР. Интерактивные компьютерные програм-

мы активируют все виды человеческой деятельности: 

мышление, речь, восприятие, физические и другие и показы-

вают процесс усвоения материала. Использование ЦОР  яв-

ляется основой для создания схемы сочетания компьютер-

ных форм с традиционными формами в организации обра-

зовательного процесса. 

Ключевые слова: знания, преподаватель, учебные по-

собия, информационные технологии, данные, процесс обу-

чения.   

This article is about preparing future teachers for digital 

educational resources. Since as a means of training - material 

or ideological objects used by teachers and students to acquire 

knowledge. The article analyzes some of the functions of digital 

educational resources in practical educational activities, indivi-

dualization of training, testing and self-control. The educational 

process makes it possible to create a rich database of informa-

tive, illustrated materials, such as text, graphics, animation, 

sound and video fragments of the distribution of the center. In-

teractive computer programs activate all types of human activi-

ty: thinking, speech, perception, physical and others and show 

the process of assimilation of the material. The use of the center 

is the basis for creating a scheme for combining computer forms 

with traditional forms in the organization of the educational 

process. 

Key words: knowledge, teacher, textbooks, information 

technology, data, learning process. 



  

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 8, 2020 

  

183 

 

 

 

 

DOI:10.26104/NNTIK.2019.45.557 

XXI кылым жогорку билим берүү сапатын жого-

рулатууга кеңири мүмкүнчүүк жараткан маалымат-

тык технологиялар катары  эсептелет. Билим берүү 

тармагын маалыматташтыруу окутуу салттарына, би-

лим берүү философиясынын маселелерине, педагоги-

калык практикага барып такалат. Окутуунун баардык 

чөйрөсүндө малыматтык технологиялык каражаттар-

ды пайдалануу менен билим сапатын жогорулатуу, 

модернизациялоо интенсифтештирүү жолдору изде-

лет. Ошондон улам, санариптик билим берүү ресурс-

тары маалымат булактары катары кеңири пайдала-

нылган жогорку окуу жайларында заманбап маалы-

маттык технологиялардын негизинде уюштуруу за-

рылдыгы келип чыкты. 

Азыркы коомду маалыматташтырууну ыкчам 

өнүктүрүү, маалымат берүүнүн санариптик формасы, 

педагогикалык билим берүү чөйрөсүндөгү окуу усу-

луна, мазмунуна бир топ инновацияны киргизет.  

Маалыматын баардык түрүнүн (текстик, визуалдык, 

видео жана аудио) которулуп, санариптик бирдей 

форматта жазылышы, сакталышы, иштелип чыгышы 

жана үн чыгарып көрсөтүлүшү – маалыматтарды 

пайдаланууда универсалдык каражатка айландырып, 

компьютердин мүмкүнчүлүгүн кеңейтти. Санариптик 

билим берүү ресурстары (СОР) – санарип түрүндөгү: 

окуу процессинде пайдаланылып, заманбап билим 

берүү максатын жана тапшырмасын аткарууга багыт-

талган маалымат булактарынын, графикалык камты-

ган, текстик, кептик, музыкалык, видео, сүрөт (фото) 

жана башка маалыматтардын жыйындысы. Алар  би-

лим берүү деңгээлин жана маалыматташтыруу багы-

тынын баардык формаларынын негизгилеринин бири 

катары аныкталып түзүлгөн [1, 190-б.]. СОР – бул 

азыркы педагогдун окуу жана окуудан тышкаркы иш-

мердигин интеграциялоого, оптималдаштырууга не-

гиз боло турган ишмердиктин баардык маанилүү ба-

гыттарынын түзүүчүсү. Электрондук окуу куралдары, 

энциклопедиялар, окуу программалары, окуп жаткан-

дардын билимин текшерүүдөгү автоматташтырылган 

каражаттар, көнүгүүлөр, веб-квееттер, компьютердик 

иштиктүү оюндар, мультмедиалык презентациялар, 

виртуалдык лабораториялар ж.б.у.с. СОРду ара тарап-

туу пайдаланууга жана иштеп чыгууга карата педаго-

гикалык бирдиктүү мамиленин иштелип чыгышына 

жасалган жалпы аракет - билим берүүнү маалымат-

таштыруунун азыркы этабынын тенденциясы болуп 

саналат. Азыркы психологияда билим берүүдө сана-

риптик ресурстардын пайдаланылышы студенттер-

дин теориялык ой жүгүртүшүнө жана оптималдуу че-

чимдерди тандап алуу багытындагы операциялык ой 

жүгүртүүсүнө жогорку деңгээлде натыйжалуу таасир 

бергендиги белгиленет. Педагогикалык адабияттарга 

жүргүзүлгөн анализ СОР каражаттары аркылуу сту-

денттердин билим деңгээлин жогорулатуу багытын-

дагы педагогикалык шарттарды аныктап, негиздөөгө 

шарт түздү. Окутуучулар менен студенттердин ты-

нымсыз жана ири  өзгөрүүгө туш келип турган маалы-

маттык массивдер менен иштөө мүмкунчүлүктөрү, 

жөндөмдөрү – СОРду пайдалануу менен студенттер-

дин билимин жогорулатууга багытталган педагогика-

лык биринчи шарт болуп саналат. Белгиленген шарт-

та окутуучулар менен студенттердин өзүнүн маалы-

маттык суроо талабын сабаттуу түзө билүү мүмкүнчү-

лүгүн, маалыматтар массасынан сапаттуу маалымат-

тарды рационалдуу тандап алуу, маалыматтык тү-

шүмдөрдү даярдап, өзүндө болгон СОРдун негизинде 

болочок ишмердигинин чөйрөсүндө кызмат көрсөтө 

билүү жөндөмдөрүнүн багыттары болжолдонот. 

Биздин көз карашыбызда, бул шарттын сакталышы 

көсөтүлгөн жаңы ыкмалардын пайдаланылышынын, 

маалыматтардын иштелип чыгышынын (студенттер-

дин билими, алардын жетишүүсү ж.б.у.с.) эсебинен 

окуу процессин оптималдаштырууга, билим деңгээ-

лин жогорулатууга кеңири жол ачат; электрондук 

окуу куралдары, виртуалдык лабораториялар ж.б.у.с. 

көрсөтмөлүү колдонмолорду, жаңы окуу материалда-

рын пайдаланууга мүмкүнчүлүк жаратат. СОРду пай-

далануу менен студенттердин билим деңгээлин жого-

рулатууга багытталган педагогикалык кийинки шарт-

ка СОРдун макстака ылайык  дидактикалык шартка 

интеграцияланышы жана окутуунун салттык кара-

жаттарынын ушул негиздеги эффективдүү дидакти-

калык бүтүндөй системасы кирет. 

Педагогдордун санариптик билим алуунун тал-

доонун натыйжасында,анын төмөнкүдөй компетен-

цияларын ажыратууга мүмкүндүк берди: 

Диагностикалык божомолдоо компетенциясы – 

укуктук нормалардын, эрежелердин эсепке алынышы 

менен диагностикалык ыкмалардын жыйындысын 

колдонуп,  социалдык чөйрөдө тарбияланып жаткан 

деңгээли аныкталат; 

Башкарууну уюштуруу компетенциясы – уюшту-

руу, пландаштыруу, билим жана тарбия берүү процес-

сине катышуучулар менен маалыматтык тарбияны 

жана укуктук даярдыкты иш жүзүнө ашырууда педа-

гогикалык ишмердиктеги  түрдүү мекеме-уюмдардын 

тиешелүү адистери менен тыгыз байланышта иш 

алып барууну өзүнө камтыйт; 

Маалыматтык тарбия  берүү компетенциясы – 

билим берүү процессине катышкан студенттерге маа-

лыматтык тарбия берүү мүмкүнчүлүгүнүн прак-

тикалык ишмердүүлүктүн жүрүшүндө иш жүзүнө 

ашырылышы. Кесиптик тапшырмаларды  аткаруу 

процессинде педагогикалык ишмердүүлүктүн субьек-

тилерин жана обьектилерин укуктук маалыматтар 

менен камсыздалышын түшүндүрөт; 

Консультативдик компетенция – билим жана 

тарбия берүү процессиндеги педагогдор менен окуу-

чулардын, балдар менен ата-энелердин ортосундагы 

мамиледеги көйгөйлүү маселелерди түшүндүрүү  ар-

кылуу, социалдык жактан жардамга муктаж болгон 

балдарга көмөк көрсөтүүнүн укук чегинде жолго кою-

лушуна шарт түзүүнү камтыйт; 

Коррекциялык-өнүгүү компетенциясы – инсан-

дарда педагогикалык коррекциянын болушу, алардын 

өз ара мамилеси, таалим-тарбиянын таасири, психо-

логиялык –эмоционалдык абалды калыбына келтирүү 

жана окуучулардын ден-соолугу үчүн күрөшүү араке-

тинин болушу, мыйзам жана эрежелердин сакталышы 

тууралуу түшүнүк; 

Санариптик билим берүү компетенциясы – ин-

сан катары балдардын жана өспүрүмдөрдүн, муга-

лимдердин, ата-энелердин маалыматтык укугунун 

корголушу, социалдык жактан коргоо боюнча маалы-

маттар, жардам жана колдоо көрсөтүү. Ар кандай ка-

тегориядагы балдардын укукук кепилдигинин  иш жү-

зүнө  ашырылышы, балдарга турак жай, үй-бүлө, эм-

гек, жарандык кодекстери  жана башка маселелер 

боюнча укуктук тарбия берилиши. Социалдык-укук-

тук маселелер боюнча кенже жаштагы балдарга жана 

өспүрүмдөргө, муглимдерге, ата-энелерге ортомчу-

лук кызматынын көрсөтүлүшү болуп саналат.  

 
Мугалимдин маалыматтык  компетенттүүлүгүнүн негизги компоненттери 

 

 

 

 

 

 

 

    

 

 

 

 

 

 

 

 

1-сүрөт.    

Болочок педагогдун маалыматык компетенция-

сын адистин төмөндөгүдөй бир канча кесиптик маа-

нилүү  сапаттарынан кураларын  байкоого болот: 

 Кесиптик билими  (дүйнө таанымы) (кесип-

тик-укуктук ишмердүүлүк чөйрөсүндөгү көздөгөнү, 

керектөөсү,  көз карашы, максаты, идеалдары, кесип-

тик-укуктук багыт боюнча даярдыгындагы кызыкчы-

лыгы жана активдүүлүгү, өз максатынынын баалуу-

луктарына жетүүдөгү туруктуулугу ж.б.); 

 Кесиптик жүрүм-туруму (жоопкерчилиги, 

укуктук жана социалдык  нормаларды сактай билиши, 

өз алдынчалуулугу, демилгелүүлүгү, өзүнүн көз кара-

шын чечкиндүүлүк менен коргой билиши, укуктарды, 

нормаларды  жана эрежелерди сактоо максатында 

өзүнө жана башкаларга туура талап кое билиши); 

 Инсандык – маанилүүлүк (инсандын боору-

кердиги, укуктук маданиятты, педагогикалык иштин 

маанилүүлүгүн жана бул ишке байланыштуу татаал-

дыктарды таанып билүүсү, өзүндөгү жана башкалар-

дагы кемчилдиктерге келишпестиги, берилген тап-

шырмаларды ак ниеттүүлүк менен аткарышы, өзүн-

өзү адекваттуу баалоодогу жөндөмү, кыймыл араке-

тиндеги реалдуулук, ишмердигинин багыты боюнча 

өз  билимин өркүндөтүү  маданияты, ж.б.). 

Болочок педагогдун маалыматтык компетенция-

ларынын калыптануу процесси - педагогдордун таж-

рыйбаларын окуп үйрөнүүнүн негизинде, интегра-

цияланган билимдерге багытталган. Адистин кесип-

тик жактан даярдыгынын мазмуну билим берүү жана 

таанып билүү багытындагы маалыматтык  жактан би-

лим алышына негиз болот.  

Педагогикалык факультеттердин профилине жа-

раша кесиптик билим алуу адис катары калыптануу 

жана кесипке ээ болуу тиешелүү программаларды өз-

дөштүрүүнүн натыйжасында түрдүү деңгээлде жүр-

гүзүлөт. Педагогикалык адистиктерде окулуучу дис-

циплиналарды шарттуу түрдө төрт бөлүккө бөлүүгө 

болот: 

 Жалпы гуманитардык жана социалдык-эконо-

микалык дисциплиналар. Бул предметтердин негизги 

максаты келечектеги мугалимдин дүйнөнү таанып-

билүүсүн өнүктүрүү. Мугалимдин жалпы дүйнөлүк 

маданиятка, анын ичинде маалыматтык маданиятка, 

түрдүү тилдерди үйрөнүүгө жана искусство дүйнөсү 

менен тааныштырат. 

 Психологиялык-педагогикалык блок. Бул бө-

лүктөгү кесиптик даярдык болочоктогу мугалимдин 

маалыматтык аң-сезимин өстүрүүгө, педагогикалык 

ишмердүүлүгүндө айкын байкалган аналитикалык, 

рефлексивдик жана проектирлөөчү жөндөмдүүлүктө-

рүн өнүктүрүүгө багытталган. 

 Атайын кесиптик жана предметтик блок. 

Адистигине жараша негизги кесиптик билим берүүчү 

окуу дисциплиналарды өз ичине камтыйт. 

 Төртүнчү бөлүмдө адис даярдоо спецификасы-

на жараша жогорку окуу жайлар тарабынан атайын 

курстар пландаштырылган.  

Тактап айтканда, бүтүрүүчүлөрдүн адистиги бо-

юнча ийгиликтүү иштеши үчүн зарыл болгон компе-

тенцияларга, инсандык жана кесиптик сапаттарга, ка-

сиеттерге ээ болушу жана өз кесибине тиешелүү мил-

деттерди чеберчилик менен так аткаруусу адистин 

кесиптик  жактан компетенттүүлүгүн күбөлөндүрөт. 

Окутуунун каражаты катары – билимди өздөш-

түрүү үчүн педагогдор менен студенттер тарабынан 

пайдаланылган материалдык же идеялык объектилер 

кабыл алынат [2, 20-б.]. СОР бир нече функцияларды 

аткарууда: ишмердикти окуп үйрөнүүнүн айрым ай-

рыкча, практикалык ишмердикте, окутууну индиви-

дуалдаштырууда; текшерүү жана өзүн-өзү текшерүү-

дө; көрүнүштөрдү моделдештирүүнү, шартка жараша 

анын өзгөрүшүн изилдөөгө  колдонулган каражат ка-

тары пайдаланылышы мүмкүн. Окуу процессине 

СОРдун жайылтылышы окутуучуну ишиндеги түй-

шүктү эле жеңилдетпестен,ар кандай түрдөгү: текст, 

графика, анимация, үн жана видео фрагменттери сы-

яктуу маалыматтык, жасалгалуу материалдардын бай 

базасын түзүп алуу мүмкүнчүлүгүн кеңейтет. Ком-

пьютердик интерактивдүү программалар адам иш-

мердигинин: ой жүгүртүү, кептик, перцептиктик, 

физикалык ж.б. баардык түрүн активдештирип, 

материалды өздөштүрүү процессин тездетет. Ком-

пьютердик көнүгүүлөр практикалык ыкмаларга ээ бо-

лууга жол ачат.  

Ошентип, СОРдун пайдаланылышы – окуу про-

цессинин уюштурулушундагы компьютердик форма-

лар менен салттык формалардын   айкалыштырылыш-

тыруу схемасын түзүүгө негиз болуп, билим система-

сынын өздөштүрүлүшүнүн жана сапаттуу билим бе-

рүүнүн жогорку деңгээлине жеткирет. Бирок СОР 

окутуучунун өзгөчө маанидеги кеп функциясын жү-

зөгө ашыра албайт. 

Ошон үчүн жалпы билим берүү мектебинин му-

галими, анын ичинде башталгыч класстын окутуу-

чулары азыркы маалыматтык коомдун шартында оку-

тууда маалыматтык жана коммуникациялык техноло-

гиялардын каражаттарынын комплексттүү колдонуп, 

кесиптик ишмердигин аткарууга,  даяр болушу керек. 

Аны менен катар эле инновациялык ишмердикке ана-

лиз жүргүзүүгө, көп функционалдуу санариптик окуу 

ресурстарын окуу процессинин талаптарына ылайык 

практикада колдоно билиши артыкбаштык кылбайт. 

Азыркы учурдун шартында дал ушул башталгыч мек-

тептерден МКТны билим берүү чөйрөсүндө үзгүлтүк-

сүз окутуп үйрөтүүнү өнүктүрүү этаптарынын пай-

дубалы түптөлөт. Пайдаланылып жаткан мамлекет-

тик билим берүү стандартында баштапкы жалпы би-

лим берүү багыты боюнча негизги билим берүү про-

граммаларын өздөштүрүү натыйжасына карата тө-

мөнкүдөй талаптарды белгилейт: издөөнүн ар кандай 

ыкмаларын (көрсөткүч булактардан, Интернет желе-

синдеги ачык окуу маалымат айдыңдарынан), топтоо, 

иштеп чыгуу, анализдөө, уюштуруу. Андан башка 

маалымат берүү, коммуникативдик жана таанып би-

лүү тапшырмаларына, окуу предметтеринин техноло-

гияларына ылайык маалыматтарды интерпретация-

лоо; анын ичинде клавиатуралардын жардамында 

текст киргизүү, санариптик формада катто (жазуу) 

жана элестерди, үндөрдү, бирдик көлөмдөрүн анализ-

деп, баяндоого даярдануу. Аудионун, видеонун, гра-

фиканын коштоосунда баяндап берүү. Мына ушуга 

байланыштуу башталгыч класстардын мугалиминин 

СОРду пайдаланууга даярдыгын калыптандыруу 

өзгөчө актуалдуу маселе болуп саналат [3, 100-б.].   

Окуу процессин окуу-усулдук жактан камсыз кы-

луунун жаңы муунунун составында санариптик окуу 

ресурстары көрсөткөн окуу каражаттары башкы рол-

ду ойнойт. Санариптик окуу ресурстары билим берүү 

максатын камсыз кылууга негизделген, санариптик 

формадагы мазмундуу шарттуу объект. Ошон үчүн 

СОР төмөнкүдөй максаттарды жүзөгө ашырууга бол-

жолдонот: окуу маалыматтарын көрсөтүү; өз ара ин-

терактивдүү кызматташууну пайдалануу менен кай-

тарым байланышты жүзөгө ашыруу; окуунун натый-

жасын текшерүү процессин автоматаштыруу ж.б. 

Мугалимдердин жаңы муундагы окуу материалдарын 

пайдаланышында окуу процессине маалыматтык-

коммуникациялык технологияларды активдүү пайда-

ланууга бура турган окутуунун жаңы усулдарын жана 

окуу технологиялары пайдаланылышы болжолдонот.  

